
A.L. 347 tal-2019

ATT DWAR IL-LIĊENZI TAL-KUMMERĊ
(KAP. 441)

Regolamenti tal-2019 dwar il-Kumitat tas-Swieq fil-Beraħ

BIS-SAĦĦA tas-setgħat mogħtija bl-artikolu 17 tal-Att dwar il-
Liċenzji tal-Kummerċ, il-Ministru għall-Ekonomija, Investiment u
Intrapriżi Żgħar, għamel dawn ir-regolamenti li ġejjin: 

Titolu.1. It-titolu ta’ dawn ir-regolamenti huwa r-Regolamenti tal-
2019 dwar il-Kumitat tas-Swieq fil-Beraħ.

Tifsir.2. F'dawn ir-regolamenti, sakemm ir-rabta tal-kliem ma
teħtieġx xort’oħra:

Kap. 441."l-Att" tfisser l-Att dwar il-Liċenzi tal-Kummerċ;

"Kumitat" tfisser il-Kumitat tas-Swieq fil-Beraħ kif
stabbilit taħt ir-regolament 3. 

Kumitat tas-
Swieq fil-Beraħ.

3. (1) Għandu jiġi mwaqqaf Kumitat tas-Swieq fil-Beraħ li
għandu jkun maħtur mill-Ministru.

(2) Il-Kumitat għandu jkun magħmul minn President, viċi
president, rappreżentant tal-Assoċjazzjoni tal-Kunsilli Lokali,
rappreżentant tal-Awtorità ta’ Malta għall-Kompetizzjoni u għall-
Affarijiet tal-Konsumatur, rappreżentant tal-Korp tal-Pulizija,
rappreżentant tad-Direttorat tas-Saħħa Ambjentali, rappreżentant ta'
Dipartiment tal-Gvern responsabbli għal Liċenzji tal-Bejjiegħa fit-
Toroq; rappreżentant tad-Dipartiment tal-Gvern responsabbli mill-
Kunsilli Lokali u membru minn kull entità oħra li l-Ministru jħoss li
jinfluwenzaw l-koordinazzjoni tas-swieq lokali. 

(3) Il-Kumitat għandu jkollu Segretarju li jkun uffiċjal
pubbliku maħtur biex iservi f'kapaċità bħal din mill-Ministru. Is-
Segretarju għandu jkun responsabbli li jżomm rekords u minuti xierqa.
Is-Segretarju ma għandux ikollu vot. Is-Segretarju għandu jwettaq
ukoll dawk id-dmirijiet l-oħra li huma assenjati lilu mill-Kumitat. 

Żmien tal-
kariga.

4. (1) Il-membri tal-Kumitat għandhom iżommu l-kariga
tagħhom għal perjodu ta' tliet (3) snin u taħt dawk it-termini u
kondizzjonijiet li l-Ministru jidhirlu xierqa. 

(2) Il-Membri tal-Kumitat għandhom ikunu eliġibbli għal ħatra
mill-ġdid meta jiskadi ż-żmien tal-karigi tagħhom: 

Iżda ebda persuna ma għandha sservi bħala membru tal-
Kumitat għal aktar minn tliet termini konsekuttivi.

(3) Fil-każ li membru tal-Kumitat jitlaq mill-kariga tiegħu
qabel l-iskadenza tal-kariga tiegħu, il-persuna maħtura minfloku
għandha tinħatar għall-perjodu li jkun fadal tal-ħatra oriġinali. 

Laqgħat tal-
Kumitat u 
Proċedura.

5. (1) Il-laqgħat tal-Kumitat għandhom jissejħu mill-
president skont il-bżonn jew fuq talba ta' mill-inqas żewġ membri tal-
Kumitat. 

(2) Il-kworum għal tali laqgħat għandu jkun kostitwit mill-
president u minn tliet membri oħra.

(3) Id-deċiżjonijiet tal-Kumitat għandhom jittieħdu
b'maġġoranza tal-membri preżenti fil-laqgħa. 

(4) Il-President għandu jippresiedi kull laqgħa tal-Kumitat, jew
jekk ma jkunx hemm tali president, jew jekk ma jkunx preżenti fi
żmien għoxrin (20) minuta mill-ħin magħżul għall-bidu tal-laqgħa, jew
ma jridx jippresiedi, il-viċi-president għandu jippresiedi l-laqgħa u fl-
assenza tiegħu, membru ieħor tal-Bord għandu jinħatar mill-membri
preżenti għall-laqgħa biex jippresiedi l-laqgħa. 

(5) Fejn jintalab parir mill-Kumitat, il-konklużjonijiet tal-
Ministru għandhom jirriflettu l-opinjonijiet kollha tar-rappreżentanti
kif espressi fil-Kumitat. 

(6) Il-Kumitat jista' jaġixxi minkejja kull vakanza sakemm
ikun hemm kworum. 

(7) Il-Kumitat għandu jżomm minuti tal-laqgħat kollha tiegħu
u għandu jibgħat, fi żmien jumejn, kopja ta' tali minuti lill-Ministru.

(8) Il-Kumitat għandu xort'oħra jirregola l-proċedura tiegħu.

Funzjonijiet tal-
Kumitat.

6. (1) Il-Kumitat għandu jkollu dawn il-funzjonijiet:-

(a) li jagħti parir lill-Ministru responsabbli għall-
Kummerċ dwar il-kwistjonijiet kollha relatati mas-swieq lokali u
b'mod partikolari dwar it-twaqqif ta’ swieq ġodda, dwar li jiġi
mkabbar jew imċekken id-daqs ta’ xi suq jew dwar iċ-ċaqlieq ta’
swieq;

(b) iwettaq u jikkummissjona studji kontinwi fuq is-
settur ta’ swieq fil-beraħ u jagħti pariri lill-gvern dwar
kwistjonijiet ta’ politika;

(ċ) jissorvelja l-ħidma tal-Awtoritajiet differenti tal-
infurzar, jiġbed l-attenzjoni għan-nuqqasijiet u jressaq proposti
għal titjib possibbli; u 

(d) li tirċievi u tindirizza ilmenti minn partijiet interessati
differenti dwar l-operazzjonijiet tas-swieq fil-beraħ. 

(2) Mingħajr preġudizzju għall-ġeneralità ta’ dak li ntqal hawn
fuq, il-Kumitat jista' wkoll:- 

(a) iwettaq dawk il-konsultazzjonijiet li jistgħu jkunu
meħtieġa fir-rigward ta’ swieq fil-beraħ; u 

(b) iwettaq dawk il-funzjonijiet l-oħra li jistgħu minn
żmien għal żmien jiġu assenjati lilu mill-Ministru 

